
  Annotatsiya: Ushbu maqolada biz quyidagilarni taqdim etdik, muqobil

noanʼanaviy  energiya  manbalaridan  samarali  foydalanish,  biomassalar

manbalari  sifatida  maishiy  va  sanoat  chiqindilar,  о‘simlikning  qoldiqlari,

chorvachilik  chiqindilar,  о‘rmon  maxsulotlaridan  elektr  energiya  olishga  oid

maʼlumotlar, tushunchalari va nazariyalar bilan bogʻliq boʻlgan jarayonlarni aks

etdirdik. 

   Kalit-soʻzlar: Muqobil  energiya  tushunchasi, biomassa

manbalari,bioyoqilg‘i  energiyasi oqimi. 

  Abstract: In  this  article,  we  presented  the  following,  reflected  the

processes  related  to  the  efficient  use  of  alternative  non-conventional  energy

sources, the production of electricity from household and industrial wastes, plant

residues, livestock wastes, forest products as sources of biomass, concepts and

theories.

   Key words: Concept of alternative energy and flow of solar radiation.

Solar energy flow density, rare earth concentrators.

Bioyoqilg‘ilarni  yoqishda  ajralgan  issiqlikdan  isitish,  ovqat  tayyorlash,

maishiy va turmush ehtiyojlari hamda issiqlik texnologik jarayonlari va elektr

energiyasi ishlab chiqarish uchun foydalaniladi. Tо‘g‘ridan-tо‘g‘ri yoqish uchun

asosiy  bioyoqilg‘i  sifatida  yog‘och  va  undan  hosil  bо‘ladigan  mahsulotlar

ishlatiladi.  Yog‘och  tarkibini  taqriban  50%  uglerod,  6%  vodorod  va  44%

kislorod  tashkil  etadi.  Daraxtning  turiga  va  namligiga  qarab  yog‘och

materiallarning  issiqlik  chiqarish  qobiliyati  8...17  MJ/kg-ni  tashkil  etadi.

Yog‘och  yonish  jarayonni  uch  bosqichga  ajratish  mumkin:  1)  yog‘ochni

quritish,  2)  yog‘och  pista  kо‘mirga  aylanish,  uchuvchan  gaz  va  suyuqlilar

ajralishi,  3) yog‘och yonish jarayoni.  Muayyan yog‘ochda bо‘ladigan issiqlik

energiya miqdoridan 60% uchuvchan gazlarda bо‘ladi.

Tо‘g‘ridan-tо‘g‘ri yoqish uchun boshqa muhim bioyoqilg‘i turlari sifatida

qishloq xо‘jaligi ishlab chiqaradigan mahsulotlar, ya’ni poxol, shulxa, qamish,

g‘о‘zapoya,  gо‘ng  ishlatiladi.  Namlik  miqdori  muvozanatli  holatda  bо‘lgan

bunday yoqilg‘ilarning yonish issiqlik miqdori 12...15 MJ/kg-ni tashkil etadi.

Yonilg‘ining  yonish  samaradorligi  uchun  yonilg‘i  tо‘liq  yonishi  eng

muhim shart  bо‘lib  hisoblanadi.  Yonilg‘i  yonishning maksimal  samaradorligi

yopiq  о‘choqlarda ta’minlanadi,  chunki bu holda havoni uzatish va uchuvchi

gazlar chiqish trayektoriyani rostlash mumkin.

Yonilg‘i tо‘liq yonish uchun quyidagi shartlar zarur:

- zarur bо‘lgan miqdorda havoni о‘zatish;

- havo bilan uchuvchi gazlarni yaxshi aralashtirish;

- gaz-havo aralashmaning о‘t oldirish ta’minlash;

- gazlar tо‘liq yonish uchun yetarli fazasini yaratish.

Tо‘g‘ri  ishlab  chiqilgan  о‘txonada  ikkilamchi  havo  kо‘mir  ustidagi

sohaga  kiritiladi.  Uchuvchi  gazlar  bilan  aralashib  havo ularning  tо‘liq  yonib

ketishiga yordam beradi. Tо‘liq yonish natijada faqat ikki oksidli uglerod va suv

bug‘lari hosil bо‘ladi.

Bioyoqilg‘ini  yoqish  samaradorligi  kо‘p  faktorlarga,  ya’ni  namlikka,

yoqilg‘ining  turiga  va  zichligiga,  о‘choq  va  о‘txona  qurilmalarini

konstruksiyasiga  bog‘liq  bо‘ladi.  Bioyoqilg‘ini  yonish  f.i.k.  5...50%  tashkil

etishi mumkin. Yonish samaradorligini oshirish yoqilg‘ini quritish va zichlash,

о‘txona  qurilmasining  konstruksiyasini  takomillashtirish  va  issiqlik

yо‘qotishlarni kamaytirish orqali erishiladi.

Kо‘p  mamlakatlarda  tо‘g‘ridan-tо‘g‘ri  yoqish  uchun  bioyoqilg‘idan

foydalanish  umumiy  energiya  iste’molini  5%-dan  to  80%-gacha  bо‘lgan

ulushini tashkil etadi.

Ishlab  chiqarish  jarayonlarda  biomassani  (tо‘g‘ridan-tо‘g‘ri  yoqish

yonilg‘i  sifatida)  eng  kо‘p  iste’mol  qiladiganlardan,  bu  quritish,  organik

chiqindilarni  yoqish,  issiqlikni  va  elektr  energiyani  ishlab  chiqarish

jarayonlardir.

Texnikaviy ekinlarni quritish (kopra, kokos, kakao, kofe, choy, meva va

b.)  ularni  saqlab  qolishni  ta’minlash  uchun  odatda  о‘tin  yoki  ekinlar  qayta

ishlash chiqindilarni yoqish bilan amalaga oshiriladi.

Chiqindilarni  yondirish  –  energiyani  iste’mol  qilish  joylarga  yaqin

bо‘lgan bioyoqilg‘ini maqbul foydalanish usulidir. Ishlab chiqarish о‘choqlarda

chiqindilarni  samarali  yondirishda  1000  oC ga yaqin  temperaturali  toza  issiq

gazlarini hosil qilish mumkin, ularni esa turli xil issiqlik-texnologik jarayonlarda

(masalan, sanoat uchun bug‘larni hosil qilish) foydalanish mumkin.

Turli xil biomassa chiqindilarni bug‘ qozonlarning о‘choqlarda yondirish

bilan issiqlik  va elektr energiya an’anaviy ishlab chiqariladi.

Piroliz

Piroliz  (gr.  pyr-olov)  yoki  quruq  haydash  jarayonida  hosil  bо‘ladigan

yoqilg‘ilarni  va kimyoviy birikmalarni  olish  uchun biomassa  qizdiriladi  yoki

qisman  yoqiladi.  Piroliz  uchun  hom-ashyo  sifatida  yog‘och,  biomassa

chiqindilari, axlat va kо‘mirlar ishlatiladi. Zamonaviy piroliz qurilmalar gazlar,

kondensat, mum, yog‘, qо‘ng‘ir kо‘mir, kul va boshqalarni olish imkoniyatini

yaratadi. (2 rasm).

2-rasm Piroliz qurilmasining sxemasi:

1-pirolizli о‘choq; 2-kul tutqich; 3-kondensator; 4-quritgich; 5-gazgolder;

a-hul  xom  ashyo;  b-havo;  c-kondensat;  d-quruq  biomassa;  e-qо‘ng‘ir

kо‘mir; f-rо‘zg‘or uchun yoqilg‘i; g-ishlab chiqarish uchun yoqilg‘i.

Pirolizdan an’anaviy foydalanish - yog‘ochdan qо‘ng‘ir kо‘mirni ishlab

chiqarishdir. Qо‘ng‘ir kо‘mir yog‘ochga qaraganda bir qancha afzalliklarga ega,

ya’ni quruq yog‘ochga qaraganda issiqlik chiqarish qobiliyati deyarli ikki marta

ortiq,  transportlash uchun ancha qulay,  qо‘ng‘ir  kо‘mirda  о‘choqlarning FIK

yog‘ochni  yoqib  foydalanishga  qaraganda  5...6  marta  katta  bо‘ladi.  Kо‘p

mamlakatlarda qо‘ng‘ir kо‘mirni ishlab chiqarish va undan foydalanish issiqlik

energiyasining asosiy manbai (masalan, Braziliya, Sudan, Keniya, Nepal va h.)

bо‘lib xizmat qiladi.

